
Kavamatkut talvani United Kingdom tuhaghittiyut piniaghimaninik atughimaittumik
aitutikhamik Kanatamun

Aktuupa 23, 2017 Ottawa, ON Minnguighiqgviit Kanata Havakvia

Tapkuat Kavamatkut Kanata aliahukiartut piniaghimayaitnik tapkuat Kavamatkut talvani United Kingdom
aittutigiyangi umiiyautauyut tapkunanga 1845 Franklin Aulagianga, HMS Erebus tamnalu HMS Terror
Kanatamun.

Tapkuat Kavamatkut Kanata ilittugiyai pinagiyaunigpat ikayughiutai Inuit Nunavutmi, tapkuat Kavamatkut
Nunavut, tamaitalu katutyigatauyut ginigninut nalvaunilu tapkuat umiiyagitauyut HMS Erebus tamnalu HMS
Terror. Aturnigpamik, tapkuat nalvauni piyaulimaitkaluagmata ikayuqtuininut, hivuligni, ugautyini pitquhiliqutitiu
tapkuatlu nutanguyut ilihimani atuqgatigikni angiyugpiamik Inuit Nunavutmi.

Tapkuat inait umiagpait naunagpiaghimayut avataanut 150 ukiunut, kinguagut Sir John Franklin havaktiilu
tamagmata 1846-mi ginighutik taphuminga Ukiurtagtup Tagiungata Aulagianganik. Atukhagtitlugu, Inuit pitquhiit
unipkangi ikayuqgtai European qginigtit kangighivaligninik tapkuat ganugilihimani tapkuat Franklin umiaqgpait;
tahamnalu huli pitquhit ilihimani — tamnaluniit Inuit Qaujimajatugangit — pigatigiplugit tahapkuat pitquhiliqutit
nutangutgiyat giniqtit, pilitainaghugu naunaigni tapkuat kivihnimayut umiagpait 2014-mi 2016-milu.

Tapkuat Kavamatkut Kanatami tuhaghityutigiya atugpiagahuagnivut 2016-mi nanminigatigiknigmun tapkuninga
Franklin piqutitugat tahapkununga Inuit Nunavutmi h to work withavagatiginnagniaghugitlu tapkuat Kavamatkut
Nunavut, tapkuat Kitikmeot Inuit Katutyigatigit, tahimayut Inuit timigiyait, tapkuatlu Franklin Atullaktut Ugautyiyit
Katimayigalaat hapuhimaninut hatqigtitagnilu tapkuat malguk umiyagutauyuk inait piqutitugatlu.

Atugpiartug hapuhimaninut aliahutaunilu tahapkuat inait atugpakhimanit, tapkuatlu Minnguighiqviit Kanatami
havagatigiyai tapkuat Franklin Atullaktut Ugautyiyit Katimayigalaat pivaliatitninut tapkuat Inuit Munagqtit
tapkuknunga malguk umiagpak. Talvanga Saptaipa 1, 2017, Inuit Munagqtit nayugtat tamatkikni umiyagutauyut
inait atuqtitlugu pivigiyai hikugattiaguigmat munagininut tapkuat inai, tuhaghityutigini kitutligak pilagtitauhimaittut
umiaqgpait aulaqgni, ikayuqgnilu Minnguighiqviit Kanatami atugpiaqtitni hapuhimanit. Havaqatigiplugit Inuit
Nunavutmi, pivalligniaqtavut unipkaginit tapkuat unigkangi Inuit havagiyailu nalvauninut hapuhimanilu tahapkuat
piqutitugat tahapkuatluttauq avatiliqutit avataanittut tapkunanga Kanataup ukiurtagtuani.

Tapkuat Kavamatkut Kantami atugpiagahuat atugatigikninik unipkagini tapkuat Franklin Aulagnit tahapkununga
Kanatamiunut hilagyuagmiutlu, tapkualuttauqg tuhagnarnaqtut unigkauhi tapkunanga Inuit Nunavutmi tapkualu
European aulaqgtit. Una angiyugpiaq aittut tapkunanga Kavamatkut tapkunanga United Kingdom talvunga
Kanatamun, atugpiaqgtitniagtai Kanata pigatigiplugit Inuit hapuhilamagniaqtai tapkuat Franklin umiiyagutai
piqutitugatlu atugatigiknilu unipkagiyai hilagyuagmun.

Ugauhiit

“Quyagiyumayatka tapkuat Kavamatkut talvanga United Kingdom piniaghimaninut aittutigini tapkuat
umiiyagutauyut tapkuat HMS Erebus tamnalu HMS Terror Kanatamun. Kavamagiyavut tuhaghityutigiyat
aipangani atugpiagahuagnivut nanminigatigikni tapkuat Franklin pigutitugat tapkununga Inuit Nunavutmi. Tatya,
kayuhiyugut havagatigininik Inuit katutyiqativut hapuhimaninut hatgiqtitagnilu tapkuat umiiyagutauyut inait
pigutitugatlu kinguvanguyukhanut. Nigiuktunga pivaliatitpalligninik pinnagiyavut pigatigikni Inuit Nunavutmi
atuqatigiktitluta taphuminga agliknagpiartuq unipkauhia tamna Franklin Aulagianga pigataunilu Inuit uuminga
unipkauhigmik Kanatamiunut hilagyugmiunutlu.”

Tamna Upinartuq Catherine McKenna
Minihitauyuq Avatiliqutinut Hilaplu Ahiangugnia tamnaly Minihitauyuqg havalik tapkununga Minnguighigviit
Kanatami

i+i

Canada


https://www.canada.ca/en/parks-canada/news/2016/09/government-canada-confirms-wreck-terror-deepens-collaboration-inuit-nunavut-through-ownership-franklin-artifacts.html

“Aliahukpiaqtunga taphuminga tuhaghityutaunianik ublumi tapkunanga United Kingdom talvanga Great Britain
tamnalu Northern Ireland piniaghimaninut aittutigini tapkuat Franklin umiiyagutauyut Kanatamun. Una angiyuq
aittut pilagutauniaq katutyigatigikninut nanminigini tapkuat piqutitugat tapkunanga Inuit Kanatalu, taihimaninut
talvani Nunavut Angigutit. Nigiuktugut havagatigininut Minnguighiqviit Kanata hivunikhami aulaninut tapkuat
Umiiyagutauyut tapkuat HMS Erebus tamnalu HMS Terror Nunagyuagmi Atugpakhimanit Inaa ikayugnilu
hapuhimanit hatqigtitagnit tahapkuat hatgigtitagnilu tahapkuat umiiyagutauyut piqutitugatlu unipkagini tapkuat

unipkauhig tahapkunani huliniit atughimaninut.”

Fred Pedersen
Ikhivautalik tapkununga Franklin Atullaktut Ugautyiyit Katimayigalaat

